
	Անհրաժեշտ է նկատի ունենալ, որ ՀՀ քաղաքացիական օրենսգրքի 624-րդ հոդվածի 2-րդ մասի համաձայն՝    «2. Եթե պայմանագրի ժամկետի ավարտից հետո վարձակալը, վարձատուի առարկությունների բացակայությամբ, շարունակում է օգտվել գույքից, պայմանագիրը ճանաչվում է վերսկսված` նույն պայմաններով անորոշ ժամկետով (հոդված 612)»:
	Նախագծում առաջարկվող դրույթի անհրաժեշտությունը բացակայում է, քանի որ ՀՀ կառավարության 2022 թվականի դեկտեմբերի 22-ի թիվ 2057-Ն որոշմամբ արդեն իսկ ամրագրված է՝ պայմանագիրը կնքվում է որոշմամբ սահմանված պայմանագրի օրինակելի ձևին համապատասխան, որի համար հիմք է հանդիսանում Հայաստանի Հանրապետության քաղաքացիական օրենսգիրքը:
	



